
МИТИНГ

Административ  бузукълукъла ючюн 
жууапха тартыу не халдады?

КъМР-ни Парламентини спикери Татьяна Егорованы 
башчылыгъында законла чыгъарыучу органны президиуму-
ну кезиулю жыйылыуу болгъанды. Анда «правительстволу 
сагъатны» чеклеринде депутатла бла жууаплы ведомство-
ланы келечилери жамауат къоркъуусузлукъгъа бла низам-
лыкъгъа бузукълукъ этгенлени административ жууапха 
тартыу не халда болгъанына къарагъандыла. Сёз жамауат 
аслам жыйылгъан жерледе ахча тилеп айланнганланы, 
таш салама деп адамланы алдагъанланы жууапха тарты-
уну юсюнден баргъанды. Дагъыда дауур этип, инсанланы 
тынчлыкъларын бузуу, акъылбалыкъ болмагъанла орам-
лада, башха жерледе ата-анасыз, башха законлу келечисиз   
тургъанларын тохтатыу мадарлагъа да къаралгъанды. 

Жамауат къоркъуусузлукъ эм коррупциягъа къажау ко-
митетни башчысы Михаил Кривко былтыр 23 январьгъа 
дери башында  белгиленнген административ бузукълукъла 
этилгенлерини юсюнден тийишли бегимлени регионну 
толтуруучу власть органларыны  халкъны иш бла жалчы-
тыу эм социал излемлерин тамамлау жаны бла органлары 
хазырлагъанларын эсгертгенди. Быллай эркинликлери 
дагъыда толтуруучу власть органланы жашау журт надзор 
эмда осуйлукъ органларында  да болгъанды. 

- Алай толтуруучу власть органланы къуллукъчулары жа-
мауат къоркъуусузлукъну жалчытыу жаны бла борчланы 
тамамламайдыла эмда бу жаны бла бегимлени чыгъар-
майдыла. Аны ючюн жамауат къоркъуусузлукъну жалчытыу 
жаны бла кемчиликле  болгъандыла. Аланы кетерир мурат 
бла Парламент  КъМР-ни КоАП-ына федерал излемлеге 
тийишлиликде тюзетиуле кийиргенди. 

Ата журтну къоруулаучусу-
ну кюнюнде КъМР-ни Баш-
чысы Казбек Коков «Ёмюр-
люк от» мемориалгъа гюлле 
салыргъа къатышханды. 
1941-1945 жыллада болгъан 
Уллу Ата журт урушну кези-
уюнде жан берген аскер-
чилени эсгериуге, урушну 
ветеранлары, республика-
ны жамауаты, аскерчиле, 
право сакълаучу органланы 
келечилери келгендиле. 
Эсде къаллыкъ мероприя-
тиягъа КъМР-ни Парламен-
тини Председатели Татьяна 
Егорова, КъМР-ни Прави-
тельствосуну Председатели 
Мусукланы Алий, КъМР-ни 
Башчысыны Администра-
циясыны оноучусу Мухамед 
Кодзоков, РФ-ни Президен-
тини СКФО-да толу эркин-
ликли келечисини аппараты-
ны КъМР-де баш федерал 
инспектору Тимур Макоев, 
парламентни депутатлары, 
правительствону келечиле-
ри къатышхандыла.

Ата журтну къоруулау-
чусуну кюнюнде, эсгериу 
мероприятияла Къабарты-
Малкъарны битеу районла-
рында бла шахарларында 
бардырылгъандыла.

Казбек Коков социальный 
сетьде кесини энчи бетинде 
былай жазгъанды: «Ата жур-
тну къоруулаучусуну кюню 
– ол бек алгъа, кеси жа-
шагъан къыралны  урушдан, 
террордан, экстремизмден 
эм къыйынлыкъдан сакъ-
лагъанланы байрамыды. 

Алагъа жюрек ыразылыгъ-
ыбызны билдиребиз. Белги-
лерчады, байрамны тарыхы 
100 жыл мындан алгъа баш-
ланнганын».

«Бу кюнледе болгъан иш-
лени эсге алсакъ, байрам 
бизни барыбызгъа да – Къа-
барты-Малкъар Республика-
да жашагъанлагъа, Россей 
Федерацияны инсанларына 
бютюн уллу магъананы тута-
ды. Бизни Президентибиз, 
Владимир Владимирович 
Путин, Донецк эм Луганск 

халкъ республикаланы  жа-
лынчакъсызлыкъларын тох-
ташдырыу бла байламлы 
указгъа къол салгъанды. Ол 
Россейге эм сагъынылгъан 
республикалада жашагъан 
миллионла бла тергелген 
инсанлагъа тарых байлам-
лы оноуду, аны хайырын-
дан  энди ол жерледе къор-
къуусуз эм мамыр жашау 
этерге ышаныулукъ барды. 
Миллет башчыбыз тюз оноу 
этгенине сёз да жокъду. Ол 
алай эсе, биз кючлю къы-

ралда жашайбыз, кесини 
инсанларын не заманда да 
зорлукъдан сакъларыкъды, 
Россейни сейирлери къо-
рууланырыкъдыла, къан 
тёгюлюуню тохтатырыкъды 
эм къарындаш халкъланы 
бир жанына атарыкъ тюй-
юлдю»,- деп чертгенди Къа-
барты-Малкъар Республи-
каны Башчысы чакъырыу 
сёзюнде, деп билдиредиле 
республиканы оноучусуну 
пресс-службасындан.            

Жигитлеге баш ургъандыла, 
эсгертмеге гюлле салгъандыла

Сёзню 
жарыкъ 
жилтини 

«Хорламны поезди» – 
Нальчикде

ЖоралауКонкурс

3  бет

«Къайда ишлесем, 
жашасам да, Ата журтум 
Къабарты-Малкъарды деп, 
ёхтемленип айтама» 

Юбилей

3 бет

Офицер чынын кётюргендиле
Россейни ич ишле министри полицияны генералы 

Владимир Колокольцев ич ишле органланы оноучу 
къауумуна кезиулю офицер чынла берилгенлери бла 
алгъышлагъанды. Министр МВД-ны ара аппаратыны 
эм жер-жерли органларыны къуллукъчулары бла 
видеоконференция амал бла тюбешгенди эмда 
саугъаланнганлагъа ыразылыгъын билдиргенди.  

Белгиленнгенлени арасында уа КъМР-ни ич ишле 
министри Василий Павлов да барды. Анга поли-
цияны генерал-лейтенанты деген чын берилгенди. 
Ол жаны бла Указгъа РФ-ни Президенти Владимир 
Путин быйыл 17 февральда къол салгъанды. 

 Владимир Колокольцев къыралны башчысыны 
оноуу аланы иш кёллюлюклерине, къуллукъларында 
жетишимлерине бийик багъа берилгенини белгиси 
болгъанын чертгенди: 

- Сиз артыкъда жууаплы эм къыйын жерледе иш-
леп, профессионал билимигизни кёргюзтгенсиз, оно-
учу къуллукълада уллу сынау жыйгъансыз, къыралда 
право низамны жалчытыугъа къыйын салгъансыз,-
дегенди Владимир Колокольцев.

  Россейни ич ишле министри саугъаланнганла 
мындан ары да борчларын бет жарыкълы толтур-
лукъларына ышаннганын айтханды: «Сиз салыннган 
борчланы мындан ары да бет жарыкълы толтурурсуз 
деп ийнанама»,-дегенди ол эмда саугъаланнган-
лагъа жетишимле тежегенди. 

Басмагъа ТИКАЛАНЫ Фатима 
хазырлагъанды. 

Министр 
кёргенине ыразыды

Кёп бомай КъМР-ни саулукъ сакълау министри 
Руслан Калибатов, Нальчикде жамауатны медицина 
жаны бла сорууларына жууапла берген арада болуп, 
аны иши бла шагъырейленнгенди. Аны юсюнден биз-
ге ведомствону пресс-службасындан билдиргендиле. 

Озгъан юч ыйыкъда арагъа  телефон бла сёлеш-
генлени санына танг къошулгъанды. Кюннге тёрт 
жюзден аслам соруу келгени болады.  Аладан эки 
жюзден асламы  врачны юйге чакъырыргъа изле-
генледиле. Къалгъанла уа   выпискала, справкала, 
QR-кодла эм башха жумушла бла байламлыдыла.  

Министр операторлагъа  соруулагъа мычымай  
жууапла берилгенлерине ыразы болгъанды. Мында 
саусузлагъа видео бла консультацияла берилирча 
кабинет да ишлейди. Анда кардиологла, невролог-
ла, гастроэнтерологла эм  терапевтле да болушлукъ 
этерге хазырдыла.  

Руслан Калибатов Нальчикни 1-чи номерли по-
ликникасыны баш врачы  Аулият Каскулова  бла 
бирге учрежденияны специалистлерин    транспорт 
бла жалчытыуну болумун да сюзгендиле. Ызы бла 
министр фильтр-боксну ишине къарагъанды эм 
санитар мардала къалай толтурулгъанларына да  
эс бургъанды. Кюннге мында коронавирус жукъ-
гъан аурууну тинтирча  жети жюзге жууукъ адамгъа 
тест этилгени да билдирилгенди.  Аулият Каскулова 
коронавирусну  жангы тюрлюсюне да  экспресс-те-
стирование  этилгенин къошханды. 

Ол айтханнга кёре, алагъа бойсуннган тест    пункт-
ладан бири "Вестер" гипермаркетде ишлейди.  Мын-
да процедураны кюннге  300 адам ётгени болады. 

- Пунктда специалистле  медицина тинтиуле  бар-
дырадыла эм экспресс-тестге  биоматериалны ала-
дыла.  Аны  хайыры бла энди эсеплени 10 минутну 
ичинде билирге жарайды.  Ауруу  ачыкъланса,  аны 
юсюнден саусуз  жашагъан жерде поликлиникагъа 
билдириледи. Ол  ишлеп бшлагъанлы 2 826 адамгъа 
къаралгъанды, аладан 987-де ауруу ачыкъланнган-
ды,- дегенди Аулият Фуадовна. 

2 бет

Даража

Парламент

КъМР-ни Башчысы  Казбек Коков 
КъМР-ни Правительствосуну къауу-
му эмда муниципал къуралыуланы 
администрацияларыны таматала-
ры бла ишчи кенгеш бардыргъан-
ды. Анда сёз Донецк эмда Луганск 
халкъ республикаладан кёчерге 
тюшген инсанлагъа болушлукъну 
къурауну юсюнден баргъанды. 

Жыйылыуну башлай, Казбек Ко-
ков былай айтханды: «Къыралны 
Президенти Донецк эмда Луганск 
халкъ республикаланы къоруулау, 
тюзюн айтханда уа, Россей Феде-
рацияны къоркъуусузлугъун жал-
чытыу бла байламлы магъаналы 
оноула  чыгъаргъанды. Фашизм 
не болгъанын кишиге ангылатыр 
кереклиси болмаз. Уллу Ата журт 
урушну юсюнден билмеген жокъду. 
Алайды да,  Президент этген оно-
ула къыралыбызны, къуру бизни 
къыралыбызны угъай, башхаланы 
да  келир тёлюлерини къоркъуусуз-
лукъларын жалчытыугъа бурулуп-
дула. Бюгюнлюкде бола тургъан 
къаугъала битеу дунияны халкъ-
ларына къоркъуу келтиргенлерине 
мен ишексизме. Фашизмни ниети 
окъуна битеу адам улугъа къор-
къуу салады. Аны себепли этилген 
оноула кереклидиле, тюздюле. 
Къабарты-Малкъарны жамауаты 
Россей Федерацияны Президен-
тини оноулары жанлыды».

«Биз барыбыз да болушургъа ке-
рекбиз Донецк эмда Луганск халкъ 
республикалада жашагъанлагъа. 
Къабарты-Малкъарны бир жанын-
да къалмагъан эмда гуманитар 

болушлукъ этиу жанлы болгъан 
адамларына жюрек ыразылыгъ-
ымы билдиреме. Къолларындан 
келгенни аямазгъа айтхан, аны 
къой, къачхынчыланы юйлеринде, 
фатарларында орнатыргъа хазыр 
болгъанлагъа энчи ыспас этеме. 
Туугъан жерлерин къоюп кетер-
ге тюшген адамланы болжаллы 
халда орнатыу бла кюрешген жаш 
волонтёрлагъа да бек ыразы бол-
гъанма. Олду чынтты инсанлыкъ. 
Къабарты-Малкъарны жамауаты 
республикагъа кибик, саулай Рос-
сей Федерациягъа магъаналы 
граждан ызны тутады», -деп черт-
генди республиканы Башчысы. 

«Биз  тышындан келгенлеге 800 
жер хазырлагъанбыз, гуманитар 
болушлукъну жыйыу жаны бла  
оператив штаб къуралгъанды.  
Бир машинаны жибергенбиз, энди 
экинчисин жыйышдыра турабыз. 
Анда сабийлеге артыкъда бек ке-
рек болгъан затла бардыла. Бу иш 
андан ары бардырылады. Къабар-
ты-Малкъарны халкъы къарындаш 
халкълагъа билеклик этиуден артха 
бир заманда да турмагъанды. Бу 
жол да ол ниетни тутарыгъына 
ишекли тюйюлме», - дегенди Каз-
бек Коков. 

Кенгешде сёз эпидемиология 
болумну юсюнден да баргъанды. 
Республиканы оноучусу ол къыйын 
болгъанлай къалгъанын, алай  бир 
халда сакъланнганын эсгертгенди. 
КъМР-ни саулукъ сакълау министри 
Рустам Калибатов а коронавирус 
жукъгъанланы саны азая баргъа-

нын, арт ыйыкъны ичинде ала 38 
процентге аз болгъанларын, «терк 
болушлукъ» да алгъынча терк чакъ-
ырылмагъанын билдиргенди. 

Жыйылыуда миллет проектле 
бла къырал программала къалай 
толтурулгъанларына да къарал-
гъанды эмда быллай шартла эши-
тилгендиле: къурулушлары быйыл 
башланырыкъ 7 школгъа дагъыда 
8 билим бериу учрежденияны къо-
шууну юсюнден федерал даражада 

оноу этилгенди. КъМР-ни Прави-
тельствосуну Председатели  Му-
сукланы Алий билдиргеннге кёре, 
3800 окъуучугъа жерлери болгъан 
8 школ федерал программагъа 
къошулгъандыла. 

Аланы къурулушларына респу-
бликагъа 4 миллиард сом чакълы 
бир бёлюнюрюкдю. Хар биринде 
800 окъуучугъа жерле боллукъ 
мектепле Терекде, Экинчи Чегемде, 
Нальчикде ишленирикдиле.  При-

малкинское элде 500 жери, Шор-
даковода - 200, Терс-Къолда -150, 
Александровская станицада - 200, 
Нарткъалада 400 жери болгъан 
жангы мектепле сюелликдиле.  Ала-
ны къурулушларын 2023-2024 жыл-
лада бардырыргъа белгиленеди. 

КъМР-ни Башчысыны бла 
Правительствосуну 

пресс-службасы.

«Республиканы жамауаты къарындаш халкълагъа билеклик этиуден 
не кезиуде да артха турмагъанды, бу жол да ол ниетден таймазлыгъына ийнанама»

Къабарты-Малкъар Республиканы 
депутатларыны эслерине

2022 жылда 2 мартда, бараз кюн, Къабарты-
Малкъар Республиканы Парламентини кезиулю жыйы-
лыуу боллукъду. Ол 10.00 сагъатда башланырыкъды.

КъМР-ни Парламентини пресс-службасы. 

Билдириу

ШАГЪЫРЕЙЛЕНИУ 

Ахыры 2-чи бетдеди.



Интернет-версия: gazeta.zamankbr.ruЗ А М А Н

Ахыры. 
Аллы 1-чи бетдеди.

КОНКУРС

Документле

Коков К.В. – Къабарты-Малкъар 
Республиканы Башчысы (республи-
калы штабны таматасы)

Мусукланы А.Т.- Къабарты-Мал-
къар Республиканы Правительство-
суну Председатели (республикалы 
штабны таматасыны орунбасары)

Ажиев В.Х. – Урван муниципал 
районну жер-жерли администрация-
сыны башчысы (ыразылыгъына кёре)

Архангельский В.Н. – Прохладный 
шахар округну жер-жерли админи-
страциясыны башчысы (ыразылыгъ-
ына кёре)

  Ахохов Т.Б. – Нальчик шахар 
округну жер-жерли администрация-
сыны башчысы (ыразылыгъына кёре)

Ахубеков Ш.А. – Къабарты-Мал-
къар Республиканы промышлен-
ность, энергетика эмда сатыу-алыу 
министри

Балкизов А.Х. - Бахсан муниципал 
районну жер-жерли администрация-
сыны башчысы (ыразылыгъына кёре)

Бербеков А.Х. - Къабарты-Мал-
къар Республиканы  къурулуш эмда 
жашау журтла - коммунал мюлк 
министри

Борсов Ю.К. - Чегем муниципал 
районну жер-жерли администрация-
сыны башчысы (ыразылыгъына кёре)

Бухарин Е.А. – «Газпром» ПАО-ну 
644-чю департаментини баш специ-
алисти (ыразылыгъына кёре)

Вороков З.В. -  «Газпром межреги-
онгаз Нальчик» ООО-ну баш дирек-
тору, «Газпром газораспределение 
Нальчик» акционер обществону 
толтуруучу директору (ыразылыгъ-
ына кёре)

Гиря М.А. – «Газпром инвест» 
ООО-ну «Газпром газификация» фи-
лиалыны управлениясыны таматасы-
ны орунбасары (ыразылыгъына кёре)

Говоров С.А.- Къабарты-Малкъар 
Республиканы Правительствосуну 
Председателини биринчи орунба-
сары

 Гятов Р.Х. - Зольск муниципал 
районну жер-жерли администраци-
ясыны башчысыны къуллугъун тол-
тургъан (ыразылыгъына кёре)

Дадов М.А. - Терк муниципал рай-
онну жер-жерли администрациясы-
ны башчысы (ыразылыгъына кёре)

Журавлев А.И. - Прохладна муни-
ципал районну жер-жерли админи-
страциясыны башчысы (ыразылыгъ-
ына кёре)

Инжижоков С.М. - Лескен муници-
пал районну жер-жерли администра-
циясыны башчысы (ыразылыгъына 
кёре)

Къулбайланы А.Б. - Черек муници-
пал районну жер-жерли администра-
циясыны башчысы (ыразылыгъына 
кёре)

Кушаева М.С. - Къабарты-Малкъар 
Республиканы Промышленность, 
энергетика эмда сатыу-алыу мини-

стерствосуну энергетиканы айныты-
уну, энергияны файдалылыгъыны 
эмда энергияны аяулу хайырланыу 
жаны бла бёлюмюню таматасы (ре-
спубликалы штабны секретары) 

Мамхегов Х.Х. – Бахсан шахар 
округну жер-жерли администрация-
сыны башчысы (ыразылыгъына кёре)

Марков А.В. – «Газпром трансгаз 
Ставрополь» ООО-ну   фондларын 
жангыртыуну эмда жангыларын 
ишлеуню къурагъан службасыны 
таматасы (ыразылыгъына кёре)

Мелехин О.Н. – «Газпром» ПАО-ну 
314-чю департаментини таматасыны 
орунбасары (ыразылыгъына кёре)

Новичков Ю.А. – «Газпром меж-
регионгаз» ООО-ну власть органла 
эмда регионла бла ишлеуню управ-
лениясыны бёлюмюню таматасыны 
орунбасары (ыразылыгъына кёре)

Петров А.Ю. - «Газпром» ПАО-ну 
644-чю департаментини бёлюмюню 
таматасыны орунбасары (ыразы-
лыгъына кёре)

Плошей А.Д. - «Газпром трансгаз 
Ставрополь» ООО-ну  жол жанла-
рында газ ызланы Георгиевскда 
линейный прозводство управле-
ниясыны таматасыны орунбасары 
(ыразылыгъына кёре)

Подмарков А.В. - «Газпром» ПАО-
ну 313-чю департаментини баш экс-
перти  (ыразылыгъына кёре)

Посмак М.П. - «Газпром» ПАО-ну 
308-чи департаментини управле-
ниясыны  таматасыны орунбасары 
(ыразылыгъына кёре)

Пугачев В.Г. - «Газпром межреги-
онгаз» ООО-ну газификация управ-
лениясыны бёлюмюню таматасыны 
орунбасары (ыразылыгъына кёре)

Пшиншев К.Г. – Монополиялагъа 
къажау федерал службаны Къабар-
ты-Малкъар Республикада Управле-
ниясыны таматасы (ыразылыгъына 
кёре)

Саенко Т.В. - Май муниципал рай-
онну жер-жерли администрациясы-
ны башчысы (ыразылыгъына кёре)

Снопков В.Б. - «Газпром трансгаз 
Ставрополь» ООО-ну баш дирек-
торуну   ремонт этиу эмда капитал 
къурулуш жаны бла орунбасары 
(ыразылыгъына кёре)

Сотталаны К.С. - Элбрус муници-
пал районну жер-жерли администра-
циясыны башчысыны къуллугъун 
толтургъан  (ыразылыгъына кёре)

Тохов А.Д. – Къабарты-Малкъар 
Республиканы жер эмда ырысхы бла 
байламлы халланы министри

Шауаланы И.П. – Къабарты-Мал-
къар Республиканы табийгъат бай-
лыкъла эмда экология министри

Шалатонов А.В. - «Газпром» ПАО-
ну 314-чю департаментини управле-
ниясыны  таматасы (ыразылыгъына 
кёре)

СССР-ни бла нацист Германияны 
тенг этгенлени жууапха тартыуну  
юсюнден законну РФ-ни Къырал 
Думасы биринчи окъулууда къабыл 
кёргенди. 

Бу башламчылыкъ «Уллу Ата журт 
урушда совет халкъны Хорламын 
ёмюрлюк этиуню юсюнден» феде-
рал законнга тюзетиуле кийирилген-
лери бла байламлы  хазырланнган-
ды. Анда белгиленнгенича, СССР-ни 
оноучуларыны, аскер командова-
нияны, аскерчилени муратларын, 
оноуларын нацист Германия бла тенг 
этерге жарамайды. Андан сора да, 
нацист Германияны хорлагъанда, 
европалы къыралланы фашизмден 
эркин этгенде совет халкъ артыкъда 
магъаналы жерни алгъанын угъай-
лагъанла да жууапха тартыллыкъла-
ры  белгиленеди.    

   Алай бла Административ бузукъ-
лукъланы кодексине жангы статья 
кийириледи. Анда СССР-ни бла 
нацист Германияны тенг этгенлеге 
тазир салыннганы тохташдырылады.  
Документге тийишлиликде, быллай 
бузукълукъ ючюн инсанлагъа 1-2 
минг сом тазир салынырыкъды, 

неда ол 15 кюннге тутулургъа бол-
лукъду. Жууаплы къуллукъчулагъа 
аны ёлчеми 1-4 минг сомгъа, орга-
низациялагъа уа 10-50 минг сомгъа 
жетеди. 

Бузукълукъну къайтарып этген 
кезиуде тазир кёбейтиледи: ин-
санлагъа  2,5-5 минг сомгъа жете-
рикди, анга административ арест 
салыныргъа да боллукъду. Жууаплы 
къуллукъчу 5-20 минг сомун тас эте-
рикди. Аны бла бирге уа къуллугъун-
дан 6 айдан бир жылгъа дери эркин 
этилликди.  Организациягъа тёлеуле 
50-100 минг сомгъа жетерикдиле, 
неда иши  90 кюннге тохтатылыргъа  
боллукъду. 

 Бу жаны бла бузукълукъланы 
юсюнден бегимлени Ич ишле орган-
ланы къуллукъчулары, Роскомнад-
зорну келечилери жарашдырыргъа 
эркиндиле. Административ ишни 
ачыу, аны сюдге бериу жаны бла 
полномочияланы прокурорла тол-
турлукъдула. 

Басмагъа ТИКАЛАНЫ Фатима
 хазырлагъанды. 

Къабарты-Малкъар Республиканы эллерин бла 
шахарларын социал газификациялау жаны бла 

республикалы штабны юсюнден
Къабарты-Малкъар Республиканы Башчысыны

Б У Й Р У ГЪ У
Россей Федерацияны Президентини  

РФ-ни Федерал Жыйылыууна 2021 
жылны 21 апрелинде этген Послания-
сында салыннган борчланы, ол санда 
Къабарты-Малкъар Республиканы эл-
лерине бла шахарларына газ тартыуну 
бошаргъа эмда халкъны жашауун иги-
лендирирге деген буйругъун, толтурур 
муратда:

1. Къабарты-Малкъар Республиканы 
эллерин бла шахарларын социал гази-
фикациялау жаны бла республикалы 
штаб къураргъа.

2. Къабарты-Малкъар Республиканы 
эллерин бла шахарларын социал гази-
фикациялау жаны бла республикалы 
штабны къауумун къабыл кёрюрге.

 Къабарты-Малкъар Республиканы Башчысы                                                                            К.КОКОВ

Нальчик шахар, 2022 жылны 16 февралы, №16-РГ

Къабарты-Малкъар Республиканы Башчысы  2022 жылны 16 февралында
 чыгъарылгъан 16-РГ номерли буйругъу бла къабыл кёрюлгенди

Къабарты-Малкъар Республиканы эллерин бла 
шахарларын социал газификациялау жаны бла 

республикалы штабны 
КЪ А У У М У

Закон

Къабарты-Малкъар респу-
бликалы Б. Пачев атлы са-
бий библиотекада Ана тилни 
халкъла аралы кюнюне жора-
лап тюбешиуле къурау ахшы 
тёре болгъанды. 2022 жылда да 
китапхананы келечилери окъ-
уучуларын тёртюнчю халкъла 
аралы «Бизни тамырларыбыз. 
Фолькорну окъуйбуз» деген 
акциягъа къошхандыла. Аны 
чеклеринде шатык окъууну 
«Ана тилим, сёзюнгю эшитдир 
бизге» эришиую эмда «Халкъ 
акъыллылыкъны тамырлары» 
деген адабият-краевед жа-
рыкъландырыу сагъат барды-
рылгъандыла.  

Акцияны къураучусу Ульяновск 
шахарда «Сабийлеге бла жаш тё-
люге областлы С.Т. Аксаков атлы 
китапхана» ма даният къыра л 
бюджет учрежденияды. Аны баш 
магъанасы фольклорну окъутууну 

эм билдириуню хайырындан ёсюп 
келгенлени башха-башха халкъ-
ланы келечилерине, маданиятла-
рына, динлерине огъурлу кёзден 
къарарча этиудю. Эришиу жаш 
окъуучуланы, Россейни адабият 
хазналары бла игирек шагъырей-
лендирип, Къабарты-Малкъарны 
жазыучуларыны эм поэтлерини 
чыгъармаларын окъургъа сейир-
лерин къозгъаргъа да себепликди. 

Быйыл конкурс энчи халда бар-
дырылады, библиотеканы социаль-
ный сетьледе бетлеринде акциягъа 
къатышханла бла жууугъуракъ та-
нышып, аладан эм игисин сайлар-
гъа 2022 жылда 21 мартха дери онг 
боллукъду (https://www.instagram.
com/detlib_nalchik/  эм https://
vk.com/bimbpacheva).

Б. Пачев атлы китапхананы тама-
та библиотекачысы Лариса Яхтани-
гова жыйылгъанлагъа «Ана тилим, 
мени жаным, мени дуниям!» деген 
китап-иллюстрация кёрмючню 
юсюнден хапарлагъанды. Анда 
уа Россейни бла Къабарты-Мал-
къарны шёндюгюлю авторларыны 
китапларындан сора да, ёз тилде 
басмаланнган миллет эпос эм 
сабий адабият кёргюзтюлгенди. 
Келгенле Ана тилни халкъла аралы 
кюнюню жаратылгъаныны тарыхы-
на эм магъанасына энтта бир кере 
тюшюннгендиле. Тарыхны билиу а 
сабийлени ана тиллерин эм башха 
тиллени да сюерге юйретеди, анга 
себеплик этеди. Сёзсюз, ёсюп кел-
ген тёлю уа тилле маданият эм тин 
къыйматланы сакълауда эм кючлю 
мадар болгъанларын да ангылар-
гъа тийишлидиле.

Эришиуге 35 назму окъугъан жаш 

бла къыз къатышхандыла, аланы 
араларында  9-чу номерли орта 
школну, 14-чю, 29-чу номерли гим-
назияланы, 2-чи номерли лицейни, 
«Свеча» адабият студияны сабий-
лери болгъандыла. Ала кеслери 
сайлап, орус литератураны класси-
клерини, Къабарты-Малкъарны по-
этлерини назмуларын кёлден айт-
хандыла. Белгилерге тийишлиди, 
аланы хазырланыу даражалары хар 
бирини да бирча тюйюл эди, алай 
сабий китапхананы майданында 
хунерин баямларгъа хар сабийни 
онгу болгъанды. 

Окъуучуланы ишлерине багъаны 
жюри бергенди, аны санына РФ-ни 
Жазыучуларыны союзуну келечиси, 
поэт Газаланы Аминат, къабарты 
жазыучу эм поэт Азамат Дзагаш-
тов, А. Шогенцуков атлы Къабарты 
къырал драма театрны актрисасы 
Анфиса Паштыкова, «Нюр» жур-
налны редактору Нёгерланы Зали-
на киргендиле. Эришиуню сыйлы 
къонагъы Къулийланы Къайсын 
атлы Малкъар къырал драма теат-
рны актёру, КъМР-ни сыйлы арти-
сти Жолабланы Тахир болгъанды. 
Ол сабийлеге ана тилни, тарыхны, 
халкъланы адет-тёрелерин билиу, 
мамырлыкъда бла келишиулюкде 
жашау, миллет тил бла ёхтемлениу 
къаллай уллу магъананы тутханла-
рын айтханды. 

Жюри башха-башха жыл санда 
бек фахмулу назму окъуучуланы 
белгилеп, аланы эм онлайн-эриши-
уде алчыланы  Сабий эм жаш тёлю 
китапны ыйыгъына жораланнган 
байрамда къууанч халда саугъа-
ларгъа оноу этгенди. 

АЙДАБОЛЛАНЫ Джамиля.

Сёзню жарыкъ жилтини 

Алагъа тийишлиликде, 
жамауат  тынчлыкъгъа, 
къоркъуусузлукъгъа бузукъ-
лукъла бла байламлы  ад-
министратив бегимлени ич 
ишле органланы къуллукъ-
чулары хазырларгъа жууа-
плы этилгендиле. РФ-ни Ич 
ишле министерствосуну бла 
КъМР-ни Правительство-
суну араларында бу пол-
номочияланы юлешиуню 
юсюнден келишим къабыл 
кёрюлгенди эмда ол РФ-
ни Правительствосуну 2021 
жылда  23 январьда чыгъа-
рылгъан бегими бла кючюне 
киргенди,-деп эсгертгенди 
Михаил Кривко. 

Аны акъылына кёре, бу 
праволу оноу жамауат къор-
къуусузлукъну бла право 
низамны жалчытыугъа, ад-
министратив бузукълукъ-
ланы азайтыугъа себеплик 
этеди. Анга уа жангы низам 
жашауда бардырылгъан ке-

зиуде ачыкъланнган эсепле 
шагъатлыкъ этедиле.  

 Жыйылыуда КъМР-де 
МВД-ны жамауат тынчлыкъ-
ны къурау эм толтуруучу эмда 
жер-жерли самоуправление 
власть органла бла  байлам-
лыкъла жаны бла бёлюмюню 
таматасы Батталаны Муслим 
да сёлешгенди. Аны  айтха-
нына кёре, былтыр адамла 
аслам жыйылгъан жерледе 
ахча тилеп айланнганла-
ры эмда таш салама деп 
адамланы къоймагъанлары, 
инсанланы тынчлыкъларын 
бузгъанлары, акъылбалыкъ 
болмагъанла атасыз башха 
законлу келечисиз орамлада, 
майданлада тургъанлары  
бла байламлы 489 админи-
стратив иш ачылгъанды. 

 Сюзюлген сорууну юсюн-
ден кеслерини оюмларын 
КъМР-ни финансла мини-
стрини орунбасары Калабе-
кланы Азамат, Жарашды-
рыучу судьяланы ишлерин 
жалчытыу жаны бла служ-

баны башчысы Муртазланы 
Борис, Сюд приставланы 
федерал службасыны КъМР-
де Управлениясыны башчы-
сыны экинчиси Олег Эфен-
диев да билдиргендиле. Ала 
ведомстволаны араларында 
байламлыкъланы кючлеуню, 
сюд приставланы ишлерин 
ахча бла жалчытыуну юсле-
ринден айтхандыла.

Татьяна Егорова келишим 
къабыл кёрюлгенли бери за-
ман аз озгъан эсе да,   оноу  
кесини хайырлылыгъын кёр-
гюзтгенин чертгенди.  Спикер 
акъылбалыкъ болмагъанла 
жамауат аслам жыйылгъан 
жерледе кеслери алларына 
тургъанлары бла байламлы 
бузукълукъла аз ачыкъланн-
ганларына эс бургъанды. 
Батталаны Муслим ангы-
латханыча, административ 
ишлени асламы инсанланы 
кече тынчлыкъ бузулгъаны 
бла байламлы тарыгъыула-
рына кёре хазырланнган-
дыла. Былтыр а бу жаны 

бла бузукълукъла эсепге аз 
салыннганларыны сылтауу 
толтуруучу власть органла 
административ материалла 
хазырларгъа эркин болмагъ-
анлары бла байламлы эди. 

 Докладланы сюзе, де-
путатла административ бу-
зукълукъланы ачыкълауну 
низамыны, районлада бу 
жаны бла  жууапха тартыуну 
статистикасыны юслеринден 
оюмларын билдиргендиле. 

 Ахырында жууаплы ор-
ганлагъа эсгертиуле къабыл 
кёрюлгендиле. 

* * *
Президиумну жыйылыу-

унда уа башха соруулагъа 
да къаралгъанды. Ол санда 
«КъМР-де жаш тёлю полити-
каны юсюнден» республика-
лы законну проекти сюзюл-
генди. Билим бериу, илму эм 
жаш тёлюню ишлери жаны 
бла комитетни башчысы  
Нина Емузова айтханыча, 
ол федерал излемлеге ке-
лишдириледи.  Тюзетиулени 

хазырлар мурат бла ишчи 
къауум къуралгъанды. Анга 
жаш тёлю политика жаны бла  
жууаплы министерстволаны 
бла ведомстволаны келе-
чилери киргендиле. Аланы 
къатышыуу бла «КъМР-де 
жаш тёлю политиканы юсюн-
ден» законну жангы проекти 
хазырланнганды.  

- Анда жаш тёлю политика-
да жууаплы органланы ара-
ларында байламлыкъланы 
жалчытыу жаны бла болумла 
бардыла. Республикада тол-
туруучу власть органланы 
жаш тёлю политика жаны 
бла жууаплылыкълары, ёсюп 
келген тёлюню КъМР-де жаш 
тёлю политиканы тамам-
лаугъа къатышыулары да 
белгиленипдиле,-дегенди ол.

Проект сейирлери болгъан 
органланы къараууна берил-
генди. 

КъМР-ни Парламентини 
пресс-службасы. 

Бир кюннге КъМР-де коронавирус 
жукъгъанланы саны азая башлагъ-
аннга ушайды. Сёзге, 15 февральда 
ол 515 адамда ачыкъланнган эди – ол 
а арт айлада эм уллу кёрюмдюдю. 
24 февральда уа, ауругъанла азай-
ып, бир кюннге вирус 435 инсанда 
табылгъанды.  Ауруудан сау болуп,   
юйлерине 165 адам ашырылгъанды.  

КъМР-де Оператив штабдан белги-
ли этгенлерича, пандемияны аллын-
дан бери  COVID -19 республикада 
55,8 мингден аслам адамгъа жукъ-
гъанды. Ауруу жайылып башлагъан 
кезиуден  46,5 минг адам сау бол-
гъандыла. Алай аны къыйынлыгъын 
кётюралмай ауушханланы саны 1714 
пациентге жетгенди. Тюнене 9  саусуз  
ауушханды.  

Бир кюннге 2,5 мингден аслам 

медицина тинтиу бардырылгъанды. 
Башында билдиргенибизча, аладан 
435-си вирус жукъгъанын кёргюзт-
гендиле. Республикада бу ауруудан 
багъарча 4 госпиталь къуралгъанды, 
алада 1120 жер барды.  Артыкъда 
къоркъуулу жукъгъан аурууланы го-
спитальларында шёндю 863 саусуз 
турадыла, ол санда тюнене 44 адам 
жатдырылгъанды. Пациентлени ара-
сында  акъылбалыкъ болмагъанла 
да бардыла – 80 сабий.  Жукъгъан-
ланы арасында сабийден ауругъан 
тиширыула да бардыла – 9 жаш ана. 

Реанимация бёлюмде 92 адам ту-
радыла, аладан 14-сю ИВЛ-аппаратха 
къошулупдула, 43 саусузгъа  НИВЛ-
аппаратны болушлугъу керекди. 

10,2 мингден аслам адам ин-
фекция жукъгъаны бла байламлы 

кеслерине  амбулатория амал бла 
багъадыла, аладан 2,7 минги – са-
бийледиле. Саусузланы арасында 
коронавирус жукъгъаны 5,9 мингден 
аслам адамда тохташдырылгъанды. 

Бюгюнлюкде республиканы хал-
къыны 38,8 проценти коронавирусха 
къажау дарманны салдыргъандыла, 
ол санда аны эки бёлюмюн да 288,1 
минг этдиргендиле. 

Оператив штабны келечилери   
температурагъыз кётюрюлюп, жётел 
этип, кёкюрегигиз къысып, вирус 
жукъгъанына ишеклик бар эсе, ке-
сигизге багъыу мадарла этмей, по-
ликлиникагъа сёлешип, врачны чакъ-
ырыргъа кереклисин эсгертедиле.  

 Россейде бир кюннге ауруу жукъ-
гъанланы саны да азайгъанды. 24 
февральда ауругъанла 135,1 минг-

ден асламдыла. Алай бла къыралда 
коронавирусдан 15,6 миллион инсан 
ауругъандыла, бюгюннге 12,6 милли-
ону сау болгъандыла. Пандемияны 
аллындан бери аурууну къыйын-
лыгъын кётюралмай, 347 мингден 
аслам саусуз ёлгендиле. Бир кюннге 
ауруудан ауушханланы саны уллулай 
къалгъаны жарсытады. Тюнене аны 
ауурлугъун кётюралмай  796 пациент 
ёлгенди.   

Саулукъ сакълауну халкъла аралы 
организациясыны тарихлерине кёре, 
битеу дунияда COVID -19 инфекция 
418 миллион адамгъа жукъгъанды, 
жарсыугъа, андан ёлгенлени саны 
5,8 миллиондан озгъанды.  

 АБДУЛЛАХЛАНЫ Фатима 
хазырлагъанды.   

Административ  бузукълукъла ючюн 
жууапха тартыу не халдады?

ОПЕРАТИВ ШТАБ

Госпитальлада жерле азайтылгъандыла

«Къайда ишлесем, жашасам да, Ата журтум 
Къабарты-Малкъарды деп, ёхтемленип айтама» 

Совет власть бла бай-
ламлы таулуну жашау-

унда уллу тюрлениуле бол-
гъандыла. Ол къыралда 
жашагъан миллетлени ма-
даният жаны бла ёсюуле-
рине бек уллу эс бёлгенди. 
Ол санда профессионал 
сахна санатны жаратылы-
ууна, аны айныууна да. Эл, 
шахар школлада, башха 
окъуу мекямлада да театр 
кружокла ачылгъандыла, 
ишлегендиле. Ол ишле бла 
сабийле кюрешгенликге, 
халкъ оюнлагъа сюйюп 
къарагъанды. Ол жигит-
леге къарап, кеслерин ала 
бла тенглешдирип, аман 
къылыкъларын тюзетирге, 
кёзге ариу кёрюнюрге сюй-
генле да чыкъгъандыла 
жамауатда. Искусствону 
кючю алай уллу болгъанын 
кёрюп, къыралны башчы-
лары миллет театрланы 
къураугъа киришгендиле.

1935 жылда Къабарты-
Малкъаргъа ара шахардан 
белгили режиссёр Илья Су-
даков комиссия бла келип, 
А. Луначарский атлы театр 
институтда малкъар студи-
яда окъургъа деп отуз жаш 
адамны сайлагъанды. Ала 
Атайланы Мажир бла Маго-
мет, Ахкёбекланы Фатимат, 
Балаланы Омар, Бачиланы 
Атлы, Биттирланы Абидат 
бла Жаухарат, Геляланы 
Налбийке, Жантууланы 
Азнор, Жарашыуланы Ах-
мат, Залийханланы Тамара, 
Къудайланы Ахмат, Къу-
лийланы Къайсын бла Зоя, 
Кючмезланы Бахсанукъ 
бла Шарифа, Кючюкланы 
Магомет, Маккаланы Аб-
дул-Хашим, Малкъарланы 
Магомет, Махийланы За-
бака (Зоя), Ногъайланы Ху-
сей, Рахайланы Исмайыл, 
Узейланы Мусса, Уянала-
ны Баблук, Холамханланы 
Хаждауут, Чабдарланы Му-
хажир бла Хызыр, Чочайла-
ны Жюнюс, Чыпчыкъланы 
Магомет, Шауаланы Маго-
мет эдиле. Ол къауумгъа 
Уллу студия дегендиле.

Баям, жаш артистле 
окъурукъ беш жыл иги 

кесек заман эди театрны 
ачарыкъ оноучулагъа. Ол 
себепден ашыкъгъандыла 
ала санатны бу тюрлюсюн 
теркирек жашаугъа кийи-
рирге. Алай бла Нальчикде 
Гитче студия ачаргъа оноу 
этилгенди. Анга дагъыда 
колхоз-совхоз театр деген-
диле. Башчылыкъ этиуню 
Акъайланы Къасымгъа бу-
юргъандыла. Ол, театр ис-
кусствону юсю бла Москва-
да ГИТИС-де администра-
тив бёлюмде окъуп, бийик 
билим алып келген биринчи 
таулу адам эди. Биринчи да, 
белгили да. Ол Беш да тау 
элге хапар берип, айланып, 
сахнада ишлерге жара-
рыкъ фахмулу жашланы, 
къызланы айырып, 1936 
жылда культура министер-
ствону оноууна кёре студия 
жыяды. Анга Маммеланы 
Ибрагим, Акъайланы Дал-
ли, Къудайланы Маржан 
бла Хасан, Акъкъызланы 
Мустафа, Рахайланы Люба, 
Назир, Таубий, Таппасхан-
ланы Хыйса бла Оюс, Гер-
гъокъланы Фердауус, Мё-
чюланы Хусей, Бачиланы 
Куля, Байкъазыланы Алим, 
Макытланы Исхакъ, Жабо-
ланы Мариям, Расулланы 
Къубадий киргендиле. Гитче 
студия 1937-1938 жыллада 
окъуу ишин ара шахардан 
келген энчи программа 
бла бардыргъанды. Ол ар-
тист болургъа сюйген элли 
жаш бла къыз бир жангыз 
жылны ичинде сахнагъа 
чыгъарча усталыкъ алыр-
гъа керек эдиле.

Уллу студиячыланы, ара 
шахарда уллу устазладан 
дерс алып, белгили теат-
рлагъа, концерт заллагъа, 

музейлеге, тюрлю-тюрлю 
кёрмючлеге жюрюп, айт-
хылыкъ артистлени танып, 
кёп затха юйренир онглары 
болгъанды. Колхоз-совхоз 
театр студияны окъуучула-
рыны уа аллай амаллары 
болмагъанды. Алай аланы 
окъутхан устазла сохта-
ларындан кеслерини би-
лимлерин къызгъанмагъ-
андыла, кече-кюн демей, 
биргелерине болуп, аланы 
кёп затха юйретгендиле. 
Аны бла бирге бир ненча 
жыл алгъа ишлеп башлагъ-
ан орус театрны артистлери 
да не жаны бла да болушур 
ючюн къалмагъандыла. 
Аны къой, кеслери салгъан 
«Устим Карамалюк» спек-
такльде ойнаргъа чакъ-
ырып, орус сахнагъа да 
чыгъаргъан эдиле.

Ол студияда окъугъ-
ан артист, драматург, 

поэт Маммеланы Ибрагим 
бир ушагъыбызда: «Элден 
келгенибиз себепли жашар 
жерле, стипендия да тох-
ташдыргъандыла. Ахчаны 
бир кесекге тыйгъан кезиу 
болгъан эди. Ол заманда 
обком Къабарты орамны 
башланнган жеринде эди. 
Таппасханланы Оюс бла 
мен ары барабыз. Кирген 
жерде орта къуллукъладан 
бирин тутхан Селяланы 
Махтиге тюбеп къалабыз. 
Ол биз тургъанлай сёле-
шип, ишни тап этген эди.  
Къайтханыбызда, нёгерле-
рибиз ахчаларын ала тура 
эдиле», – деп эсгере эди. 
Ол жангыз шарт окъуна 
малкъар театрны болуру-
на, студияны къуралыуу-
на бизни ол замандагъы 
къуллукъчуларыбыз къалай 
къайгъыргъанларын кёр-
гюзтеди.

Ол колхоз-совхоз сту-
дияны окъуучулары 

кёп затха юйренирге керек 
эдиле: сахнада кеслерин 
жюрютюрге, шатык, ариу 
сёлеширге, тепсерге, жыр-
ларгъа, аскер сауутланы 
хайырланыргъа, фехтова-
ниягъа... Театрны тарыхын-
дан бла эстетикасындан 
жаш артистлени сынауу 
болгъан устаз А.С. Косья-
ненко окъутханды. Сахнада 
ариу сёлешиуню бла кесин 
жюрютюуню дерслерин а 
Ю.М. Судаков бергенди. 
Жаш адамланы сахнада 
жигитлени сыфатларын 
къурауда гримни хайыр-
ланыугъа П.П. Терский 
юйретгенди.

Фехтованиягъа бла аскер 
сауутла бла кюреширге 
студияны таматасы Акъай-
ланы Къасым юйретгенди. 
Ол административ ишле-
ден сора да, сахна жаны 
бла кимден да билимли 
адам эди. Таулу жашла 
бла къызла, У. Шекспирни, 
Еврипидни, Эсхилни, Н.В. 
Гогольну, А.Н. Островский-
ни эм башха классиклени 
чыгъармалары бла шагъ-
ырей болуп, малкъар сах-
нада керти оюн салыргъа 
кёллене, окъугъандыла. 
Хар бир жангы билген зат-
лары къууанч келтиргенди. 

Миллет театрны магъ-
анасына, ол къайсы 

халкъны да ниет байлыгъ-
ыны бийик даражагъа же-
тишгенини шарты болгъа-
нына тюшюндюргендиле 
аланы устазла. Ол уллу 
ишни биринчи башлагъан 
адамла ала боллукъларын, 
ол а халкъны, къыралны 
аллында къаллай уллу жу-
уаплылыкъ болгъанын да 
айтхандыла. Арымай-тал-
май кюрешгендиле ала 
малкъар театр санатны 
жолуна турургъа. Сахна-
да салырча миллет пьеса 
болмай, студия окъууун 
бошай туруп, Къасым, мал-
къар театрны биринчи оюну 
аны бла башлансын деп, 

К.Треневну «Любовь Яро-
вая» деген пьесасына кёре 
спектакль салады. Бизни 
тилге Отарланы Керим 
кёчюрген эди.

1939 жылда 10 декабрь-
де чыкъгъан «Со-

циалистическая Кабар-
дино-Балкария» газетде 
Москвада окъууун бошай 
тургъан студент Къулий-
ланы Къайсын ол оюнну 
юсюнден былай жазгъан-
ды: «Малкъар халкъны 
культура жашауунда къу-
уанчлы иш болгъанды. 
Миллет драма театр ачыл-
гъанды. 7 декабрьде ке-
сини биринчи спектаклин 
салгъанды. Ол малкъар 
халкъны миллет мадани-
ятыбызны белгили кюню-
дю… Биринчи спектакльге, 
культураны биринчи ахшы 
атламынача къараргъа 
керекбиз…»

Оюннга артистлени ба-
рысы да къатышханды-
ла. Баш рольну – Любовь 
Яроваяны – Къудайланы 
Маржан ойнагъанды. Ми-
хаил Яровойну – Къудай-
ланы Хасан. Къарагъан-
ла Рахайланы Таубийни 
бла Любаны, Расулланы 
Къубадийни, Маммеланы 
Ибрагимни, Таппасханла-
ны Оюсну оюнларын айы-
рып жаратхандыла. Алай 
бла, Малкъар колхоз-со-
вхоз театр профессионал 
чекге жетип, театр санат 
искусствобузну мурдору 
салыннганды.

Москвада окъугъанла-
ны бир къаууму уа ол 

кезиуде алыннган «Алек-
сандр Невский», «Волга, 
Волга» кинофильмлеге 
къатышхандыла. Ала, 1940 
жылда Луначарский атлы 
театр институтну бошап, 
Къайсын кёчюрген юч уллу 
диплом спектакль – Лопе 
де Веганы «Къой шаудан», 
Вс. Ивановну «Бронепоезд 
14-60»,  Мольерни «Скапен-
ни хыйлалары» хазырлап 
келгендиле.

Москвада уллу режиссёр-
ла, ол санда Илья Яковле-
вич Судаков да, салгъан 
ол спектакльле жангы къу-
рала келген театрны он-
гун, энчи хар бир актёрну 
къаллай бир усталыгъы, 
фахмусу болгъанын шарт 
кёргюзтген эдиле. Ол мал-
къар халкъны маданият 
жашауунда уллу атламы, 
къууанчы болгъанды. Та-
улула ол спектакльлеге 
байрамгъача тюбегендиле. 
Андан сора, эки студия да 
бир болуп, Малкъар къы-
рал драма театр ишлеп 
башлагъанды. 

1940 жылда 26 октябрь-
де профессионал 

малкъар театр Лопе де 
Веганы «Къой шауданы» 
бла биринчи театр сезонну 
ачханда, анга къараргъа 
келгенлени араларында 
халкъыбызны къууанч, 
къыйын кюнлерини да 
жырчысы Мёчюланы Кя-
зим болгъанды. Не жан-
гы зат да сейирсиндирген 
шайыр, спектакльге сюйюп 
къарагъанды. Артда аны 
оюмун соруп, Кязимни 
сахнагъа чакъыргъанла-
рында, артистлеге ыразы-
лыгъан билдирип, алгъыш 
сёзюн айтханды. Ол тёлю-
ден къайсы да тийишли 
эди махтаугъа. Кючюкла-
ны Магомет – РСФСР-ни 
халкъ артисти, Къудай-
ланы Маржан, Биттирла-
ны Абидат, Махийланы 
Зоя, Кючмезланы Шари-
фа, Маммеланы Ибра-
гим – КъМАССР-ни сыйлы 
артистлери, Рахайланы 
Исмайыл а КъМАССР-ни 
искусстволарыны сыйлы 
къуллукъчусу болгъан-
дыла.

МУСУКАЛАНЫ
 Сакинат.

КъМР-ни 100-жыллыгъына

САХНА ИСКУССТВОДА БИРИНЧИ АТЛАМЛА

Бу кюнледе Чеченланы Жабрай-
ылны жашы Хусейин 80-жыллыкъ 
юбилейин белгилегенди. Ол респу-
бликада, андан да тышында белги-
ли алим, политик, сынаулу къырал 
къуллукъчу кёп жылланы КъМР-ни 
правительствосуна башчылыкъ эт-
генди. Бюгюнлюкде уа Тюркде иш-
лейди. Биз Хусейин Жабраилович 
бла шёндю не бла кюрешгенини, 
республикада болумгъа кёз къа-
рамыны эмда кёп башха затланы 
юслеринден ушакъ этгенбиз. 

ИТИНИУЛЮК

– Хусейн Жабраилович, окъуучуларыбыз-
гъа сиз бюгюн не бла кюрешгенигиз сейир 
болур…  

– «Росатом» къырал корпорацияда ишлей-
ме, Тюркде Мерсин деген жерде «Аккую» атом 
станцияны къурулушун бардырабыз. Шёндю 
асламында Москвадама. «Росатомну»  бла  
«Аккую Нуклеар» акционер обществоланы 
«Билим бериу эм бирге келишимле жаны бла 
программаларыны дирекциясы» учреждени-
ягъа таматалыкъ этеме. 

Атом станциягъа къыралланы башчылары 
Владимир Путин бла Реджеп Тейип Эрдоган 
уллу магъана бередиле. Усталыгъыма къайт-
ханма дерге да боллукъду.  Федерация Со-
ветде Илму, культура, билим бериу, саулукъ 
сакълау эм экология жаны бла комитетге 
башчылыкъ этип тургъанма. Андан кетгеним-
ден сора, С.Степашин, Советни башчысыны 
ол кезиуде орунбасары А. Торшин эмда А. 
Чубайс  «Росатомгъа» чакъыргъандыла. Ала 
атом энергетика  бла байламлы  илму ишле-
рим бла шагъырей эдиле.

Илму жаны бла айтханда,  атом энергетика-
ны тинтиу бла 1983 жылдан бери кюрешеме. 
СССР-ни ауур машинала ишлетиу  министри 
В.Величкону буйругъу бла Атом машиностро-
енияны битеуроссей илму-тинтиу, проект-тех-
нология институтуну къауумунда (ВШИИАМ) 
Къабарты-Малкъар къырал университетде 
илму лаборатория къуралгъан эди. Биз 
СССР-ни Илму эм техника жаны бла къырал 
комитетини, машинала чыгъаргъан завод-
ланы заказларын толтургъанбыз, Венгрияда 
«Пакш», Чехословакияда  «Богунице» атом 
станциялада тинтиуле бардыргъанбыз.  

– Сиз кёп заманны Къабарты-Малкъардан 
тышында жашайсыз. Алай республикада 
болгъан ишлеге эс бура болурсуз?

– Къайда ишлесем, жашасам да, Ата журтум 
Къабарты-Малкъарды деп, ёхтемленип черте-
ме. Республиканы халыны юсюнден айтханда 
уа, мамырлыкъ, тынчлыкъ тохташханлары 
артыкъда бек къууандырады.   

Былайда РФ-ни алгъыннгы финансла ми-
нистри Алексей Кудринни сёзлерин сагъы-
ныргъа сюеме. Аны юсюнден оюмла тюрлю-
тюрлюдюле, алай аны политика сынауу уллу 
болгъаны,  къыралда халны иги билгени бла 
даулашырыкъла болмазла. 

Ол: «Россейде къырал оноу жамауатны 
айныуундан артха къалады», – деген эди.  Бу 
хал регионланы  жашауларында да сыналмай 
къалмайды. Къыралда болгъан жарсыулагъа, 
кемчиликлеге Россейни Юг жанында пробле-
мала, ол санда ишсизлик, айлыкъны азлыгъы, 
адамла жашагъан, туугъан жерлеринден кё-

чюп баргъанлары да къошуладыла. 
– Республиканы толтуруучу власть органы-

на башчылыкъ этгенсиз. Бу къуллукъда иш-
легенигизде артыкъда бек ёхтемлендирген 
жумуш  бармыды?   Неда тамамлаялмагъа-
ныгъыз ючюн сокъурандыргъан?

– Премьер-министрни жууаплылыгъы кенг-
ди, ол республиканы жашаууну битеу сфера-
ларын айнытыугъа, къырал власть органланы 
ишлерин къураргъа борчлуду, право низамны 
сакълаучуладан къалгъанланы. Мен 2004 
жылда январьда кетгенме къуллугъумдан, 
жети жыл ишлеп. 

90-чы жыллада болгъан къытлыкъ кёпле-
ни эслериндеди.Ол санда,  пенсияланы 
тёлегенде,борчланы кетерирге да тюшгенди: 
юйюрлени кёбюсю ол  кезиуде жаланда аны 
бла кечиннгенди. Бек алгъа уа сабийлеге по-
собиялада борчланы кетерип, ала заманында 
берилирча мадарла толтургъанбыз. Ол кезиу-

де   ахча болмагъаны ючюн бюджетге налогла 
экижанлы зачет мадар бла тёленнгендиле.

Битеу тамамланнган жумушланы эсге тюшю-
рюрге къыйынды, алай ол кезиуде чыкъгъан 
газетлени окъусагъыз, алада  битеу шартла 
бардыла: ненча объект битдирилип, хайыр-
ланыргъа берилгени,  правительство къаллай 
магъаналы ишлени толтургъаны да.

Сёз ючюн, 2003 жылда регионда чыгъа-
рылгъан продукцияны ёлчеми алты кереге 
кёбейтилгенди, бир ненча предприятие иш-
леп башлагъанды. Ол санда Тырныауузда 
тау-байыкъландырыучу комбинатны ишин 
жангыртыргъа къолубуздан келген эди, битеу 
борчларын тёлеп. Алай тюрлю-тюрлю сылтау-
ла бла ол жангыдан банкрот болгъанды. 

2000 жылда  Россейде   промышленностьну 
айныууна кёре биринчи жерге чыкъгъан эди 
республика: аны 149, 2 процентге жетдирип.  
Федерал власть органла бла келишип, тий-
ишли къурау жумушла толтуруп, республика 
сабий садланы, техникумланы, ПТУ-ланы 
сакълаялгъанды. Кёп регионла уа аланы тас 
этгендиле, къыралгъа ишчи усталыкъла керек 
болгъанларына арт жыллада тюшюннгендиле.   

Алай толтурулмагъан ишле да бардыла. 
Барысындан да бек а ЖКХ-ны предприятия-
ларыны ачыкълыкъларын жалчыталмагъаным 
бек жарсытады. Мен ала тамамлагъан жу-
мушланы бир ненча тизмеге сыйындырырла-
рын къаты излегенме. Ала халкъгъа салгъан 
багъаланы бирге къошсанг, жашау журтла-
рыбызны мермер таш бла окъуна тышларгъа 
боллукъ эди. 

Правительствода, районлада, элледе иш-
леген коллегаларымы барысын да эсимде 
тутама. Иш ауур болгъан эсе да, иш кёллю-
люк, ачыкълыкъ, бирде уа чам да бек болуш-
хандыла. Билимли, оюмлу, жангыча сагъыш 
эте билген адамла бла ишлерге насыбым 
тутханды. Аладан бирлери бюгюн да власть 
органлададыла. 

– Хусейин Джабраилович, политика бол-
маса, жашауугъузда не бла кюреширик 
эдигиз?

– Космогония, астрофизика бла. Ол бек 
сейирди. Аламны кенглиги, «къара тешикле»… 
Адам кече кёкге къараса, солууу окъуна тый-
ылады асыры сейирден. 

Экинчиден а –  археология бла.  Къабарты-
Малкъар бу жаны бла бек байды. Сёзлериме 
шагъатха бир юлгю келтирейми. Отуз жыл 
мындан алгъа Бызынгыда черекни жагъа-
сында эки чабакъчы алтын корона тапхан 
эдиле. Жарсыугъа, ала аны тарых магъана-
лылыгъын ангыламай, ахчагъа алданып, ууакъ 
туурап, сатып къойгъандыла.  Ала жууапха 
тартылгъандыла, болсада тарых магъаналы 
экспонат а тас болгъанды. Быллай асыраула 
энтта кёп кере табылгъандыла,  сёз ючюн, 
Акъ-Топуракъ-Быллым жолну ишлетгенде.

Античный адабият да бек сейирди манга. 
Китапла, археология ёмюрлени теренине 
чакъырадыла, космогония уа – озгъан эм 
келир заманланы жашырынлыкъларын ача-
ды. Бу усталыкъла бла профессионал халда 
кюрешгенлеге бек сукъланама.

Китапханамы байлыгъы  бла да махтаныр-
гъа боллукъма. Анда къытайлы, грекли, рим 
философланы китаплары  бардыла. Лев Гу-
милёвну илму тинтиулери да бек сейирдиле.  
Аладан сора да музыканы сюеме, пластинка-
ланы уа МАИ-де окъугъан заманымдан бери 
жыяма, ол санда Моцартны битеу чыгъарма-
лары да бардыла. 

– Таулу адамны, эр кишини къаллай ышан-
лары болургъа керекдиле?

– Адеплилик. Бу сёзню магъанасы кенгди. 
Сёз ючюн, къоркъакъ неда ётюрюкчю адепли 
болаллыкъ тюйюлдю. 

Адыгэ хабзэ – къабартылылада, Тёре – та-
улулада – бизни халкъланы жашау жорукъ-
ларыдыла. Урушлада, къаугъалада  бизни 
халкълагъа кеслерин сакъларгъа ала болуш-
хандыла. 

Таулула тарых жолларында жокъ болууну 
чегине тёрт кере тюшгендиле, ол санда ста-
лин репрессияны кезиуюнде да.  Аз санлы 
халкъны Орта Азияны бла Къазахстанны къум 
жерлерине зор бла кёчюрюп,  атын, тилин, 
жазмасын, культурасын, жашау халларын 
унутдурургъа кюрешгенле миллетибизни жер 
башындан жокъ эталлыкъ суннгандыла. Алай 
ала жашау мурдорубуз кючлю болгъанын 
билмегендиле.  

– Бизни ата-бабаларыбызны бир ётюрюк 
сёзлери болмагъанды. Сизни уа бармыды 
сюйген айтыуугъуз?

–  Мен нарт сёзлени  эрттеден да жыяма. 
Атам аланы терк-терк къайтарыучу эди. Муну 
бек сюеме деп айырырчасы болмаз, ала жа-
шау болумгъа, халгъа кёре келедиле эсиме.  

Бир жол а Федерация Советде Анатолий 
Чубайс бла инновация онгланы юслеринден 
сёлеше, «Макъаны кёлю къуруса да, гур-гурун 
а къоймайды», – дейме. Ол  бу нарт  сёзню 
теренлигине, магъаналылыгъына сейир этип, 
кюлген эди. 

– Сизни шёндю кёлюгюз, ич дуниягъыз 
къалайды?

–Мен дуниягъа, илмугъа, республиканы 
жашаууна ачыкъма. Аллахны ахшылыгъын-
дан  юч жашым, туудукъларым бардыла. Ала 
манга  кюч-къарыу бередиле. Жууукъларым, 
нёгерлерим, ишлеген жеримде коллектив да 
жашаууму тутурукъларыдыла.  Эригирге за-
ман жокъду, алай алыкъа кёп китапны окъуял-
магъаныма, сейир жерлени кёралмагъаныма, 
ариу макъамлагъа тынгылаялмагъаныма 
жарсыйма ансы. 

Ушакъны ТИКАЛАНЫ Фатима 
бардыргъанды.

Барындан да ыспас, 
хурмет таба

Текуланы Тахирни къызы Ма-
рина къайда окъуса, ишлесе да, 
тирилиги, адеплилиги, низам-
лыгъы бла да атын иги бла айтды-
рады, билимин дайым ёсдюрюрге 
итиннгенлей турады. Ол Нальчик-
де 14-чю номерли гимназияны 
кюмюш майдалгъа, ызы бла уа 
Къабарты-Малкъар къырал уни-
верситетни юристле хазырлагъан 
эмда экономика факультетлерин 
жетишимли бошагъанды. 2013 
жылда уа Москвада Естествоз-
нанияны россей академиясын 
тауусуп, «советник» деген алим 
атха тийишли болгъанды.

Окъууунда, ишинде да жети-
шимлери ючюн дипломла, гра-
мотала, башха саугъала бла да 
кёп кере саугъаланнганды. Аланы 
араларында мен “Элита налогово-
го учёта» дегеннге эс бургъанма. 
Ол анга  ишни эбине жетерге ити-
ниулюк ючюн бериледи. 

С о к р а т  а т л ы  ( “ E u r o p e a n 
scientific and industrial  consortium 
- Socrates») майдал бла да Ма-
рина ёхтемленеди. Бу саугъа 
Естествознанияны россейли ака-
демиясыны 20-жыллыкъ юбилей-
ине эмда аны “Ата журтлу илмуну 

а лтын фонду» деген миллет 
программасына кёре “Европалы 
илму-промышленность консорци-
ум» департаментни дурус кёрюую 
бла тохташдырылгъанды. Майдал 
бла илмуда, усталыкъларында 
да бийик даражагъа жетгенле, 
ол санда кадрланы хазырлаугъа, 
жангычылыкъла сингдириуге, 
окъутууну игилендириуге къый-
ын салгъанла саугъаланадыла. 
“Экономика жаны бла билим 
бериу системагъа жангычылыкъ 
кийириу» деген диплом  да анга 
ма аны ючюн берилгенди.

Къыз 2012 жылда Къабарты-
Малкъар къырал университетни 
аспирантурасын бошагъанды. 
Аны  экономика эмда халкъ мюлк-
ге оноу этиу жаны бла  жетмиш-
ден артыкъ илму иши барды. 
Аланы бир талайы Россей Фе-
дерацияны Билим бериу эмда 
илму министерствосунда Бийик 
аттестациялы комиссия дурус 
кёрген журналлада чыкъгъанды. 
Бир-бирлери уа  Москвада, Воро-
нежде, Майкопда, Красноярскде, 
Екатеринбургда, Краснодарда, 
Къазахстанда, Чехословакияда, 
Индияда, АБШ-да, Великобри-

танияда, Тюркде, Германияда 
да кёплери басмаланнгандыла. 
Аны публикациялары SCOPUS 
журналгъа да киргендиле. Кеси 
да Россейде, жууукъ  эмда узакъ  
тыш къыраллада бардырылгъан 
конференциялагъа, илму совет-
леге, симпозиумлагъа къатышып, 
лекцияла да окъуйду.          

Бир ауукъ заманны ол КъМР-ни 
Парламентини депутатыны бо-
лушлукъчусу болуп да тургъанды.

- Марина юридический, эко-
номический жаны бла да терен 
билими болгъан адамды. Аны бла 
бирге уа адеп-къылыкъны да бил-
ген таулу тиширыуду. Парламент-
де депутат къадарымда асламын-
да ол манга экономика жаны бла 

болушлукъ этип тургъан эди. Анга 
тюз да кесимеча ышана эдим. 
Аны себеплиги бла республиканы 
Парламентинде биз экономика 
жаны бла кёп законлагъа тюзети-
уле, къошакъла да кийирген эдик. 
Бусагъатда да ол бухгалтерликге 
кёп жаш адамны юйретеди. Мен 
а бир да ишекли тюйюлме аны 
къолунда окъуп чыкъгъан адам 
ишин биллигине,– дейди «Минги-
Тау» журналны баш редактору, 
поэт Додуланы Аскер.

КъМКъУ-ну информация-тех-
нологияла эмда экономика  кол-
леджинде коллегаларыны ара-
ларында да къызны намысы 
жюрюйдю. Анда уа ол жыйырма 
жылгъа жууукъ заманны ишлей-
ди. Алгъан билимин окъуучула-
рына къызгъанмай береди. Аны 
башчылыгъында студентле илму 
ишле жазадыла. Алагъа деп ол  
«тёгерек столла» къурайды, ма-
стер-классла да бардырады.

Жамауат ишден да кери тюйюл-
дю, республикада бола тургъан 
ишлеге тири къатышады. Бир жыл 
а  Малкъар халкъны жангырыууну 
кюнюне жоралап “Къадар бюк-
меген миллет жашайды!» деген 
ат бла музыкалы-назму ингир 
къурагъанды. Аны бла бирге уа 
Марина анады, юй бийчеди. Иши 
кёп, атасы Тахирни, анасы Кули-
зарны да терк-терк жокъларгъа 
заман табады. Къарындашлары 
Илияс, Рустам бла да ёхтемленир 
ючюн къалмайды.

ХОЛАЛАНЫ Марзият.

Юбилей

Белгилисича, 21 фев-
ральда Ана тилни халкъла 
аралы кюню белгиленеди.  
Анга жораланнган ингирни 
Тырныаууз шахарны Сабий 
эм жаш тёлю чыгъармачы-
лыкъны айнытыу жаны бла 
Мокъаланы Магомет атлы 
арасы да ётдюргенди. Бу 
къошакъ билим берген уч-
режденияны «Таулу халкъ-
ны хазнасы» деген бириги-
уюню устазы Темуккуланы 
Асият кесини сохталары бла 

малкъар тилибизни хайыр-
ланыу бюгюнлюкде къал-
лай даражада болгъанын 

ачыкълагъандыла. «Бал-
дан татлы тилим!» деген 
адабият ингирде малкъар, 
къабарты эм орус тилледе 
назмула айтылгъандыла. 

Асият Салиховна къурагъ-
ан тюбешиуге 5-11-жыл-
лыкъ жашчыкъла бла 
къызчыкъла  къатышхан-
дыла. Ала ана тиллеринде 
назмула окъугъандыла, 
къысха сахна оюнла кёр-
гюзтгендиле. Аны бла бирге 
миллет тепсеулерибизге 

уста болгъанлары бла да 
къууандыргъандыла. 

Жыл санларына кёре  

биринчи жерлеге Зумакъ-
улланы Кямран, Эмилия 
Гаджибекова, Ёзденланы 
Аида, Рахайланы Алия эм 
Аккайланы Мухаммат тий-
ишли болгъандыла. 

Белгили назмучулары-
бызны чыгъармаларын ана 
тиллеринде шатык, ариу 
окъугъан сабийле ол кюн 
ары келгенлени бек къуу-
андыргъандыла. Ызы бла 
ала дагъыда шёндюгюле ёз 
тилибизни сындырып, анга 
эриши тыш сёзле къошуп 
сёлеширге ёч болгъанларын 
оюн халда кёргюзтгендиле. 

Хар абадан адамны да 
борчуду сабийлени ана ти-
либизге юйретип, алагъа 
аны сюйдюрюрге. Ол ишни 
уа гитчеликден башласа 
хайырлыды.Бек биринчи-
ден, ана тилни юсю бла 
сабийле ёз маданиятлары, 
тарыхлары бла шагъырей 
боладыла. Аланы терен-
ликлерин сезедиле, оюм 
этерге юйренедиле. Ата-ба-
баларындан алагъа къал-
лай байлыкъ къалгъанын 
ангылай ёседиле. Назму 
айтыу хар инсанны да ариу 
сёлеширге юйретеди. Ол 
себепден, анга аслам эс бу-
рургъа керекдиле устазла, 

- дейди Асият Салиховна.
Араны таматасы Мисир-

ланы Фарида, бу жумушну 
къурагъанлагъа бла анга 
къатышханлагъа ыразы-
лыгъын билдирип, ана тили-
бизни тамблагъы кюню бю-
гюннгю тёлюлени къолунда 
болгъанын белгилегенди. 

- Хар инсан да жашаууну  
къыйын неда къууанчлы 
кезиулеринде  ёз тилинде 
сагъыш, оюм этип теби-
рейди. Орус тилге ол артда 
кёчеди. Алай биринчи сагъ-
ышлары уа аны къаны бла 
келген тилинде боладыла. 
Тил тас болса,  аны жюрют-

ген халкъ да аны бла бирге 
«жутулады». Аны уа аллай 
болумгъа биз жетдирмезге 
керекбиз,- деп чертгенди 
Фарида Магомедовна. 

Адабият ингирни ахы-
рында Темуккуланы Асият 
сабийлени, педагогланы бу 
байрам бла алгъышлагъан-
ды эм  ана тилни юйюрде 
сакъларгъа чакъыргъанды. 
Нек дегенде сабийни мур-
дору юйюнде салынады. 
Школда, институтда уа аны 
жаланда кючлеген этедиле. 

ТАППАСХАНЛАНЫ 
Аминат. 

Баш мурат – 
урунуу бла тюзетиу

Тюрлю-тюрлю аманлыкъ ишле 
этип тутулгъанланы урунуу бла тю-
зетиуню юсюнден оноу беш жыл 
мындан алгъа чыгъарылгъанды. 
Андан сора тюзетиучю арала къура-
лып башланнгандыла. Бизни респу-
бликаны Прохладный шахарында  
аллай  федерал казна учреждение   
ишлейди.   Анда 100 адамгъа жер 
барды - эр кишилеге - 70,  тиширы-
улагъа - 30.

- Ары  сюдге биринчи кере тюш-
генле, артыкъ уллу  болмагъан 
эмда орталыкъ аманлыкъ  этгенле 
алынадыла. Биз хар адам бла ушакъ 
бардырабыз,   иш кёллю болгъанын 
бла къалгъанын, учрежденияны  
жашаууна  къалай къатышханын 
да билебиз. Бери тюшген адам  иш 
хакъ алады,  алай аны бир кесеги 
къыралгъа ётдюрюледи, - деп ан-
гылатады 1-чи номерли тюзетиучю 
араны начальниги, ич службаны 
подполковниги  Нарзан  Шомахов.

Ол ангылатханыча, арагъа тюшген-
ле общежитде турадыла, алагъа жо-
рукъла да  энчидиле:  башны хайран 
этген ичгилени, наркотиклени, аллай 
башха затланы хайырланыргъа,  
ичерге, жюрютюрге жарамайды. 
Мында тургъан адам кеси аллына  
чыгъаргъа, къайда сюйсе да айла-
ныргъа  эркин тюйюлдю.  Тутмакъ-
ла  оноучуланы эркинликлери бла 
тюкеннге чыгъып, сюйген затларын 
алып келирге да боллукъдула. Анда 
тургъан кезиулеринде   жылгъа бир 
кере отпуск алыргъа, юйюрлери, 
юйдегилери бла заманларын ётдю-
рюрге  да эркиндиле.  Кеслерин тап 
жюрютгенле, бир кере да низамгъа 
бузукълукъ этмегенле тутулгъан за-
манларыны ючден бири бошалгъан-
да, заявление жазып, муниципал  
къуралыудан тышына чыкъмай, фа-
тар алып, неда  къалгъан заманны  
юйюрлери бла турургъа да боллукъ-
дула. Ол да таматаланы оноуларына 
кёреди. 

– Ишге тохташдырыу бла  бир тюр-
лю чырмау жокъду, - дейди араны 
таматасы.  - Биз Прохладна районда  
болгъан жыйырма организация бла 
келишим этгенбиз. Тутмакъланы 
асламысы чурум тапмазча ишлейди-
ле. Иш бериучюле алагъа иги багъа 
бичселе, заманындан алгъа эркин-
ликге чыгъаргъа боллукъларын ала 
биледиле. Беш жылны ичинде биз бу 
ишде ахшы сынам жыйышдыргъан-
быз эмда быллай арала энтта да ке-
рек болгъанларына тюшюннгенбиз. 
Бизни борчубуз – тутулгъанланы тю-
зетиудю, аланы  жамауат жашаугъа 
кеслерин жарашдыра билирча эти-
удю да, биз аны толтургъаныбызны 
заман кёргюзтгенди. 

Люба АДИЛОВА.

Элбрус районну полициячы-
лары Ата журтубуздан ты-
шында кеслерини инсанлыкъ 
борчларын толтургъанланы 
эсгериуню кюнюне аталгъан 
жумушлагъа къатышхандыла.

А ланы чеклеринде Элбрус 
районда ОМВД-ны акъылбалыкъ 
болмагъанланы ишлери жаны 
бла инспектор Бапыналаны Ма-
дина Афганистанда къазауатны 
ветеранларыны жамауат бири-
гиуюню келечилери Князланы 
Алим, Виталий Бекуев эм Роман 
Синдеев бла школчула бла киши-
ликни дерсин бардыргъандыла. 
Ала Тырныауузну 5-чи номерли 

школуну окъуучулары бла тюбеш-
гендиле. 

Къонакъла жаш адамлагъа Ата 
журтубузну эркинлигин, жалын-
чакъсызлыгъын сакълагъан ба-
тырланы, кеслерини борчларын 
бизни аскерчиле тыш къыралла-
да да бет жарыкълы толтургъан-
ларын эсде тутаргъа чакъыргъан-
дыла. Дагъыда аскерде къуллукъ 
этиуню, аскерчини кюню къалай 
къуралгъаныны юслеринден да 
айтхандыла. 

 Полицияны капитаны Бапына-
ланы Мадина: «Мамыр кезиуде  
къанлы къазауатха къатышхан 
жерлешлерибизни эсде тутаргъа, 

алагъа хурмет этерге борчлубуз. 
Аладан бирлери шёндю арабызда 
жашайдыла, бирлери уа, жарсы-
угъа, ол урушдан къайтмай, жи-
гитлеча жанларын бергендиле»,-
дегенди.

Окъуучула ветеранланы хапар-
ларына сейир этип тынгылагъан-
дыла, ала келтирген суратлагъа 
къарагъандыла. Ахырында школ-
чула афган урушну ветеранла-
рына ыразылыкъларын айтып, 
тюбешиу аланы эслеринде къа-
лырча открыткала саугъалагъ-
андыла.

Басмагъа АБДУЛЛАХЛАНЫ 
Фатима хазырлагъанды. 

Росгвардияны КъМР-де Управлениясыны 
лицензия-эркинлик бериу бёлюмю инсан 
сауутланы жюрютгенледен аланы эркин 
этилмеген жерледе хайырланмазларын 
тилейди.  

Ведомстводан бизге белгили этгенлери-
ча, къыралны законларына тийишлиликде, 
быллай бузукълукъ этген административ 
жууапха тартылады. Шахарлада, элледе,   
атдырыргъа эркин этилмеген башха жер-
леде сауутну хайырланнган инсанннга тазир 
40-50 минг сомгъа жетеди. Аны бла бирге 

сауут эм окъла сыйырыладыла, неда сауутну 
сатып алыргъа, асыраргъа, жюрютюрге 
эркинликни 1,5-3 жылгъа дери тохтатыргъа 
боллукъду. 

Бу аманлыкъны къауум адам этселе, неда 
инсан кеф болгъаны ачыкъланса, тазирни 
ёлчеми 50-100 минг сомгъа дери кёбейтиле-
ди. Сауут, окъла сыйырыладыла, неда инсан 
сауутну жюрютюрге, асыраргъа эркинликни 
тас этерге боллукъду (3 жылгъа).  

Басмагъа ТИКАЛАНЫ ФАТИМА 
хазырлагъанды. 

Шауаланы Мухтар уста-
лыгъына кёре къутхарыучу-
ду. Аны бла бирге уа ол экс-
тремал спортну устасыды, 
Россейни тау лыжа спорт-
дан чемпионатларында кёп 
кере хорлагъанды эмда 
алчы жерлеге чыкъгъан-
ды, фрирайддан къырал-
ны Кубогу, «Приэльбрусье-
Красная Поляна» Гран-При 
ючюн чемпионатлада бла 
эришиуледе да экинчи 
жерлени алып тургъанды. 

Дагъыда Мухтар,  тау 
лыжа ла дан бла сноу-
борддан халкъла аралы 
эришиулени чемпионуча, 
«Fisher» кубокга тийишли 
болгъанды. Тюрлю-тюрлю 
жыллада аллай башха уллу 
эришиуледе хорлагъанды, 

неда алчы жерлеге чыкъ-
гъанды. Къыралыбызны 
тау лыжа курортларында 
Россейни Кубогу ючюн 
эришиулени тюрлю-тюрлю 

кезиулеринде да атын айт-
дыргъанды.

Тау лыжа спорт бла Мух-
тар эрттеден бери кюре-
шеди. Экинчи классда окъ-
угъанында жюрюп баш-
лагъан эди Терс-Къолда 
сабий-жаш тёлю тау лыжа 
школгъа. Лыжалада учуу-
ну фрирайдча экстремал 
тюрлюсю чыкъгъанда уа, 
Шауа улу анга биринчи 
юйреннгенледен бири бол-
гъанды. Кеси айтханыча, 
мында терклик, бийикге 
секириу, къанынгы къай-
нагъаны аны жюрегин 
бийлегендиле. Спорт Мух-
тарны жашаууну бир кесе-
ги болуп къалгъанды.

Анатолий ТЕМИРОВ.

Къашхатауда эркин тутушуудан Черек 
районну ачыкъ турнири бардырылгъанды. 
Анга 2009-2012 жыллада туугъан спортчула 
къатышхандыла.

Эришиуде «Хасания» клубну келечилери 
кеслерини ауурлукъ къауумларында ас-
лам майдал къытхандыла. «Алтынланы» 
Мызыланы Асхат бла Адам, Амир Дыше-
ков, Гадийланы Мансур, Жангоразланы 

Шамил, Джаппуланы Омар, Расулланы 
Мухаммат алгъандыла. Бёзюланы Тамер-
лан, Геляланы Амин, Бёзюланы Рамзан 
бла Рашит, Бозаланы Къууанч экинчиле 
болгъандыла. Ючюнчю жерлеге Ёлмезла-
ны Алихан, Мызыланы Ислам, Чочайланы 
Алий, Дадуланы Ахмат, Залийханланы 
Мухаммат чыкъгъандыла. 

 КУЛЬЧАЛАНЫ Зульфия.  

Ана тилибиз ёнчеленмезлик хазнабыз болгъанына тюшюндюре

 Араны таматасы Мисирланы Фарида сёлешеди.

Бек гитчечикле назмула айтадыла.

 Полициячыладан – кишиликни дерслери
«Кишиликни ыйыгъы» па-

триот акцияны чеклеринде 
Ата журтну къоруулаучусуну 
кюнюне атап, право низамны 
сакълаучула республиканы ара 
шахарыны окъуучулары бла тю-
бешгендиле. Битеу да бирге бу 
жумушлагъа 8-10-чу классланы 
150-ден аслам окъуучусу къа-
тышхандыла. Аланы арасында 
Юнармия аскер-патриот къы-
мылдауну келечилери да бар 
эдиле. Тюбешиуле ёсюп келген 
тёлюню арасында инсанлыкъ 
жууаплылыкъны ниетлерин 
жаяр, саулукълу жашауну жо-
рукъларына юйретир мурат бла 
къураладыла. 

Акъылбалыкъ болмагъанланы 
ишлери жаны бла инспектор 
полицияны тамата лейтенанты 
Джаримас Таашев жаш адамла-
ны Ата журтубузну сюерге, аны 

бла ёхтемленирге, анга кертичи 
болургъа чакъыргъанды:

- Тамата тёлюлени жититли-
клерине, кеслерини  борчларын 
толтургъан кезиуде ёлтюрюлген 
полициячыланы батырлыкълары-

на хурмет этиу тарых магъаналы 
ишди,-дегенди ол.

  Устазла полициячылагъа ёсюп 
келген тёлюню юйретиуге этген 
къошумчулукълары ючюн ыразы-
лыкъларын айтхандыла.

Ала тышында да бизни къоруулагъандыла

Чегем шахарны 4-чю номерли 
школуну окъуучулары Ата жур-
тну къоруулаучусуну кюнюнде 
къууанчлы концерт къурагъ-
андыла. Анга ала жолда жю-
рюуню къоркъуусузлугъуну 
инспекторларын да чакъыр-
гъандыла. 

Сабийле назмула окъугъандыла, 
жырла айтхандыла, къонакъланы 
тепсеуле бла къууандыргъанды-
ла. Школчула залда жыйылгъан 
таматалагъа ёсюп келген тёлюню 
эркинликлерин сакълагъанлары, 
борчларын бийик даражада тол-
тургъанлары ючюн ыразылыкъла-
рын билдиргендиле. 

Энчи махтау сёзлеге уа къырал 
автоинспекторла тийишли бол-
гъандыла. Аланы жолда жюрюу-
ню жорукъларын жайгъанлары, 
сабийлени арасында ачыгъанланы 
азайтыу жаны бла магъаналы 

мадарла тамамлагъанлары  бел-
гиленнгенди. Школну таматалары 
ГИБДД-ны къуллукъчуларына 
Ыразылыкъ письмо бергендиле. 
Окъуучула уа полициячылагъа иш-

леринде кёргюзтген батырлыкъла-
рын чертип,  алагъа саулукъ, насып 
тежегендиле.

Басмагъа ТОКЪЛАНЫ Фатима 
хазырлагъанды. 

«Хорламны поезди» 
«Нальчик» темир жол стан-
цияда 25 февральдан  бу 
айны 27-сине дери тур-
лукъду. Анда къуралгъан 
музейге къарар ючюн ал-
гъадан окъуна проектни 
сайтында жазылыргъа 
керекди. Ары  бир жолгъа 
жаланда 10 адам кирирге 
боллукъду.

Алай аз къауумлагъа 
юлешиуню сылтауларын 
вагонланы тарлыкълары 
эмда кёрмючге тынгылы 
къарауну жалчытыргъа 
итиниулюк бла ангылатыр-
гъа боллукъду.

М у з е й г е  ж а з ы л ы р 
ючюн проектни сайтын-
да (поездпобеды.рф/
registration) эсепге тю-
шерге керекди. Эсепге 
алыу быйыл 24 февраль-
да башланнганды.

«Хорламны поезди» - би-
теу дунияда да жюрюп тур-
гъан составда орналгъан 
жангыз кёрмючдю. Экспо-

зиция тогъуз вагонда орна-
тылыпды. Хар бири къыра-
лыбызны аскер тарыхына 
жораланыпды эмда темир 
жол бла байламлыды.

Бюгюнлюкде «Хорламны 
поездинде» жыйышды-
рылгъан скульптуралы 
композицияла бир музейде 
да болмагъанча кёпдюле. 
Алай кёрмюч жаланда 
аны бла айырмалы тюй-

юлдю: 50 видеопроектор, 
18 видео къабыргъа, 12 
тач-стол чыракъ жарыкъ-
лары, тауушлары бла да 
хауада сермешлени, танк 
атакаланы тюз да алгъын 
болгъанларыча кёргюзте-
диле. Дагъыда солдатла-
ны  турмушларын, урушха 
дери мамыр жашауну  кёз 
аллынга келтиредиле.

Бизни корр. 

Саугъагъа – жырла, тепсеуле 

«Хорламны поезди» – 
Нальчикде

Алчылыкъны ычхындырмагъандыла

Кёп эришиуледе 
атын айтдыргъанды

Сауутдан элде, шахарда да  атдырыргъа жарамайды

«Заман» газетни редакциясыны коллективи газетде корректор болуп ишлеген 
ГЕЛЯЛАНЫ Валентинагъа атасы ГЕЛЯЛАНЫ Асатулланы жашы Магомет ёлге-
нине бушуу этгенлерин билдирип, къайгъы сёз бередиле. 


